
				ఈ పుట ఆమోదించబడ్డది
245.	జగతిలో మాయ ఏదో, దేవుడెవరో తెలియాలంటే గొప్ప 				జ్ఞానమవసరము.

246.	భగవంతుడు మాయవలె కనిపించినా, చివరకు దైవజ్ఞానమునే 			బోధించును.  మాయ దేవునివలె కనిపించినా,  చివరకు దేవుని 			మార్గమును విడుచునట్లు తనమార్గమును అనుసరించునట్లు 			బోధించును.

247.	దేవుడు మతాలను కులాలను సృష్ఠించలేదు.

248.	మాయను, మనుషులను సృష్ఠించినది దేవుడొక్కడే.

249.	మతాలను బట్టి అనేక విధానములుగా, అనేక పేర్లుగా, 				వేరువేరుగా పిలువబడు వాడు ఒక దేవుడే.

250.	సర్వజగత్తుకు అధిపతిగా, సర్వ ప్రపంచమునకు సృష్ఠికర్తగా, 			విశ్వమంతటికి మూలకర్తగా ఉన్నది ఒకేదేవుడు.

251.	దేవునికి పేరుగాని ఆకారముగాని ఉండదు.

252.	దేవుడు తనవిషయమును తానే చెప్పవలెను, ఇతరులకు తన 			విషయము తెలియదు.

253.	దేవుడు తన విషయమును తెల్పుటకు భూమిమీదకు వచ్చినపుడు 			భగవంతుడనబడును.  భగవంతునికి పేరు ఆకారము ఉండును.

254.	మూఢనమ్మకము, మూఢజ్ఞానము రెండు ఒకజాతికి చెందినవే.

255.	మనిషికి ఆరోగ్యములాంటిది నమ్మకము, కాని మనిషికి 				రోగములాంటిది మూఢనమ్మకము.

